
[bookmark: _GoBack]КОНФИСКАЦИЯ И ВЫСЕЛЕНИЕ КРУПНЫХ БАЕВ В ВОСТОЧНОМ КАЗАХСТАНЕ

Аннотация

· статье излагается о конфискации имуществ баев и ее последствии, представляется список крупных баев края и их положение во время конфискации. Конфискация баев рассматривается как не соблюдение прав человека и гуманности. 27 августа 1928 года был принят декрет о конфискации имущества крупных баев-полуфеодалов. В деревни и аулы было направлено 4812 уполномоченных из краев и окружных органов с самыми суровыми инструкциями и широкими правами. Жестокость и неразборчивость в средствах стала основной линией их поведения. В соответствии с декретом экспроприации было подвергнуто около 700 хозяйств, у которых изъяли 144 745 голов крупного рогатого скота. Согласно документам, скот был отобран у 696 хозяйств, однако на деле эта цифра была гораздо выше. Так, только в Акмолинском округе вместо 46 хозяйств по плану, конфискации и выселению было подвергнуто более 200 хозяйств, в Петропавловском вместо 34 хозяйств-102 и т. п.

Ключевые слова: конфискация, бай, бедняк, районный исполнителный комитет, областной исполнительный комитет, выселение, коллективизация.

CONFISCATION AND EVICTION OF LARGE BAYS IN EASTERN KAZAKHSTAN

Abstract

The article outlines the confiscation of the property of the Beys and its aftermath, a list of the major bays of the region and their position during confiscation is presented. The confiscation of the bays is seen as not respecting human rights and humanity. In 1928, a decree was passed on the confiscation of property of large semi-feudal bays. In the villages and auls were sent 4812 commissioners from the regions and district bodies with the most severe instructions and wide rights. Cruelty and illegibility in the means became the main line of their behavior. In accordance with the decree of expropriation, about 700 farms were harvested, with 144,745 head of cattle seized. According to the documents, livestock was selected from 696 households, but in fact this figure was much higher. So, only in the Akmola district instead of 46 farms under the plan, confiscation and eviction were subjected to more than 200 farms, in Petropavlovsk instead of 34 farms-102, etc.

Key words: confiscation, bye, the poor, district executive committee, regional executive committee, viction, collectivization

Ұжымдастыру үрдісімен жүргізіліп, оның негізгі бағыттарының бірі болған мәселелердің бірі-байларды тәркілеу болды. Бұл шараның қазақ қоғамының әлеуметтік-экономикалық жағдайына кері әсер еткені белгілі. ХХ ғасырдың 20-30-шы жылдары әлеуметтік-экономикалық үрдістер тарихшылар үшін арқашанда күрделі зерттеу кезеңі болып табылады. Оның басты себебі, бұл уақыттағы күрделі оқиғалар мен қайшылықты шаралар шын мәнінде мемлекеттік құрылыстың жүргізген саясатына, мәнін және мазмұнын айқындайтын тарихымыздағы бетбұрыс заманның бірі болып табылады.
Қазақ қоғамының экономикалық тұтқасы болған болған байларды тәркілеу-дәстүрлі мал шаруа-шылығының құлдырауына әсер еткен негізгі себептердің бірі.
1928 жылы 27 тамызда «Ірі байлардың шаруашылығын тәркілеу туралы» және 13 қыркүйекте «Тәр-кілеуге қарсылық көрсеткені үшін қылмыстық жауапқа тарту және ірі, жартылай ірі феодалдарды көшіру туралы» деп аталған екі қаулы қабылданды. Бұл қаулылардың орындалуы және нәтижелері билік органдарының қатал бақылауында болды. Бұл саясаттың жүргізілу аумағы Шығыс Қазақстанда басты мәселелердің бірі болды. Байларды тәркілеу жұмысы әр ауданда жүргізіліп, жиындар өткізіліп, байлар-дың іс әрекеттері осы жиындарда әшкерленді.

Абай атындағы ҚазҰПУ-нің ХАБАРШЫСЫ, «Тарих және саяси-әлеуметтік ғылымдар» сериясы, №1(56), 2018 ж.

Мұрағатта сақталған аудандық атқару комитеті жиналыстарының хаттамаларында ауылдың байлары анықталып, мал-мүлкі туралы мәліметтер толығымен беріліп отырды. Сонымен қатар, арнайы есептеу шараларының нәтижелерінде мал-мүліктері есепке алынып, хаттамаларда көрсетілген. Мәселен, «1928 жылғы 27 тамыздағы тәркілеу бойынша қаулыны жүзеге асыру бойынша комиссия жиналысының» 1928 жылғы 8 қазандағы №13 хаттамасында Шыңғыстау аудандық комисиясының шешімдері мен материал-дары қаралып, Серғазин Ыдырыстың мәселесі анықталған [1,130п.]. Оны ірі бай, рулық топтың басшысы және ықпалды атқамінер ретінде сипаттап, 164 бас ірі қара малы, үйі және бір киіз үйін тәркілеп, жер аудару туралы шешім қабылдаған.
Сонымен қатар, Тарбағатай ауданының тұрғыны Оспанов Канафияның арызы бойынша ауданның ірі байлары Тогусов Андабай, Тогусов Сұлтан және Богусов Нурекенің тығылған 85 бас ірі қара малы табылған [2, 38п.].
Облыстық есептерді саралау барысында кедейлер байларды тәркілеу барысында екі түрлі іс-әрекет еткендігі байқалады. Сол әрекеттеріне байланысты оларды «белсенді кедейлер» және «белсенсіз кедей-лер» деп бөліп қарастырған. «Белсенді кедейлер» ауыл байларын ашық көрсетіп, тыққан малдарына дейін тауып беруге тырысқан. Ал «белсенсіз кедейлер» ауыл байларын жасырып, олардың тағдырына алаң-даушылық белдіргендігін байқауға болады.
Тарбағатай ауданының №8,№9 және №10 ауылдарында партиялық ұйымдастырушылардың басшы-лығымен кедейлер демонстрация, митинг өткізіп, байларды тәркілеуді қолдаған.
Тарбағатай ауданының Шорға ауылында Богусов Нүрекені тәркілеу шарасы ашық түрде жүріп, оны тәркілеуге ауылға ұрандар ұстаған 900-ге жуық кедейлер келген [3, 42п.]. Басшылардың есебіне қарайтын болсақ, тәркілеудің соңы тойға ұласқан. Богусов Нүреке кедейлер алдында өзінің кеңес өкіметінің саясатына қарсы еместігін, кедейлерді қанамандығы және қиын-қыстау кезеңде оларға үнемі көмектесіп отырғандығы туралы айтып, өзін ақтауға тырысқан.
Бұл Голощекиннің аңсаған ауылдағы тап күресінің ашық көрінісі еді.
Дегенмен де байларды тәркілеуді бүкіл халық қолдады десек артық айтқандық болар еді. Оған «белсенсіз» деп аталған кедейлердің іс-әрекеттері дәлел болады. «Белсенсіз кедейлердің» іс-әрекеттерін жергілікті басшылар олардың ірі байлардың мықты ықпалында екенін және оған олардың рулық-туысқандық байланыстары әсер ететіндігін атап көрсетеді [4, 2п.]. Осы әрекеттері үшін оларды «мәдениетсіз және артта қалушылар» ретінде сипаттаған. Кейбір ауыл кедейлері байлардың малын аз мөлшерде көрсету үшін, олардың малын өздерінің малы ретінде есепке берген болатын. Қалғұты ауылдық кеңесінің жиналысында тәркіленетін байлардың тізімі қаралғанда, жергілікті тұрғындар олардың мал-мүлкін жасырып, айтпауға тырысқан [5, 39п]. Бұл әрекеттері үшін оларды жергілікті билік өкілдері аяусыз жазалағаны да белгілі.
Кедейлердің бұндай іс-әрекетінің өз себептері бар. Себебі, қазақ қоғамы көшпелі қоғамдағы саяси-әлеуметтік, экономикалық қатынастар туыстық жүйеге негізделді. Қазақ қауымындағы қоғамдық-әлеуметтік қатынастар, көп жағдайда, туыстық қатынастармен астасып жатыр. Туыстық жүйені ылғи да қандас туыстық деп түсінуге болмайды. Көшпелілерде шынайы қандас, ортақ ататектен тараған жүйе бар да, жалпы генеалогиялық туыстық жүйе бар.
Қазақта байлар, орта шаруа және кедейлер табы болды. Дәстүрлі қазақ қоғамында қанау бүркенішті әдістермен жүргізіліп, езгі түрінде болмағандықтан, таптың қарама-қайшылық шиеленіс те болған жоқ. Оның үстіне, туыстық қағидаға негізделген рулық қауым идеологиясы байларға кедей туыстарын қанауға мүмкіндік бермеді, кедейдің өз туыстасының шаруашылығында жұмыс істеуі де қанау мазмұнын туыстық пиғылмен жеңілдетті. Сондықтан, бай-ауылдағы экономикалық және туысқандық қатынасты дамытып, оны бақылауда ұстаған тұлға.
Байлардың дүние-мүлкін тәркілеу барысында көптеген жағдайларда адам құқығы мен заңдылықтың өрескел бұзылуына жол берілді.
Шығыс Қазақстан облысының қазіргі заман тарихы бойынша құжаттар орталығында тәркілеу шара-ларының жүруі туралы есептер және облыстық, аудандық, ауылдық атқару кеңестерінің хаттамалары сақталып, онда тәркілеуге және жер аударуға ұшыраған байлардың тізімі берілген. Солардың ішінде Шыңғыстау ауданы бойынша байлар тізіміне назар аударайық [6, 107 п.]:
1. Сванбаев Костуған:
2. Серғазин Идрис;
3. Акмагамбетов Аккенже;
4. Байтаканов Актат;
5. Джакупов Канен;

6. Чингожин Уйпалык;
7. Аймухаметов;
8. Укубаев Жумжума;
9. Исимжанов Карибжан;
10. Базаров Тауфик;
11. Малеков Каймулла;
12. Аккозин Акылбай;
13. Бураханов Камелий;
14. Адилев Ике;
15. Укубаев Каражан;
16. Сармсаков Кожебай;
17. Адилов Асылхан;
18. Аклбаев Аскарбай;
19. Алимжанов Камаша;
20. Бураханов Садык.
Ал Тарбағатай ауданы бойынша тәркіленіп, жер аударылған байлар [6, 107 п.]:
1. Боженов Нурке;
2. Богусов Хусаин;
3. Богусов Атабай;
4. Тогусов Абдулдабек;
5. Аясбаев Байкан.
Тәркіленген және жер аударылған байлар малдарын жасыруға тырысқандығы белгілі. Бұл әрекеттері жергілікті басшылар мен кедейлердің арқасында анықталып, жасырылған малдар туралы мәліметтер есеп түрінде облыстық атқару комитетіне жөнелтіліп отырылған.

Кесте 1. Жер аударылған байлардың жасырылған малдары туралы мәліметтер [7, 26 п.]

	№
	
	
	
	
	
	Жасырылған мал түрі
	
	
	
	

	
	Жер аударылған
	Жылқы
	Тай
	Құнан
	Сиыр
	Құнажынсиыр
	Құнанөгіз
	Тайынша
	Түйе
	Қой
	БарлығыІҚМ-ғааударылған
	

	
	байлардың аты-
	
	
	
	
	
	
	
	
	
	
	

	
	
	
	
	
	
	
	
	
	
	
	
	

	
	жөні
	
	
	
	
	
	
	
	
	
	
	

	
	
	
	
	
	
	
	
	
	
	
	
	

	1
	Сакбанов Кали
	2
	2
	-
	3
	-
	3
	-
	-
	-
	10
	

	
	
	
	
	
	
	
	
	
	
	
	
	

	2
	Богусов Атабай
	-
	-
	-
	4
	-
	3
	3
	-
	-
	7
	

	
	
	
	
	
	
	
	
	
	
	
	
	

	3
	Тогусов Сұлтан
	6
	2
	1
	1
	-
	-
	-
	3
	39
	19,44
	

	
	
	
	
	
	
	
	
	
	
	
	
	

	4
	Тогусов Андабай
	8
	1
	-
	4
	-
	-
	1
	-
	245
	61,83
	

	
	
	
	
	
	
	
	
	
	
	
	
	

	5
	Богусов Нүреке
	-
	-
	-
	1
	-
	1
	-
	2
	-
	4
	

	
	
	
	
	
	
	
	
	
	
	
	
	

	6
	Кушуков Ягуде
	1
	1
	-
	1
	-
	-
	-
	-
	34
	9,05
	

	
	
	
	
	
	
	
	
	
	
	
	
	

	7
	Сергазин Шарбан
	5
	-
	-
	-
	-
	-
	-
	-
	3
	5,6
	

	
	
	
	
	
	
	
	
	
	
	
	
	

	8
	Беркболов
	40
	-
	-
	-
	-
	-
	-
	-
	-
	40
	

	
	Молдабай
	
	
	
	
	
	
	
	
	
	
	

	
	
	
	
	
	
	
	
	
	
	
	
	

	
	Барлығы:
	62
	6
	1
	14
	-
	7
	4
	5
	321
	166,92
	

	
	
	
	
	
	
	
	
	
	
	
	
	


Республиканың барлық аудандарына тәркілеуді өткізу жөнінде нұсқаулар жіберілді. Заң бойынша малы, дүние-мүлкі тәркіленіп, өзі жер аударылуға тиісті ірі байларға: көшпелі аудандарда ірі қараға шаққанда 400-ден астам малы бар, жартылай көшпелі аудандарда 300-ден астам малы бар, отырықшы аудандарда 150-ден астам малы бар байлар және бұрынғы сұлтандар мен хандардың ұрпақтары жатқызылды [8, 35 б.]. 1928 жылы тамыздың 30-да Қазақ АКСР ХКК-нің «Қазақстанның көшпелі, жартылай көшпелі және отрықшы аудандарын белгілеу туралы» арнайы қаулысы қабылданып, соған сәйкес аудандар белгіленді [8, 141б.].
Науқанды 1928 жылдың 1 қарашасында аяқтау жоспарланды, яғни бір ай ішінде бітіру керек деп шешті. Кейінірек ол тағы 10 күнге ұзартылды. 1928 жылғы 30 тамыздағы қаулыға сәйкес сонымен қатар, тәркіленгендерді жер аударуға тиісті аудандар да анықталды.
Тәркілеуге байланысты декретте әсіресе, көшпелі аудандардағы шаруа қожалықтарына деген қаталдық айқын болды. Осы көшпелі аудандағылардың малы тәркілеу мөлшерінен аз болған күннің өзінде де, егер

бұл адамдар ауылда ықпалды болса, кеңестендіруге қауіпті элемент ретінде жер аударылуға тиіс болды. Тәркілеу туралы ереже бойынша жер аударылғандардың бәрі сайлау құқығынан айырылды. Байларды тәркілеуді жүзеге асыру үшін комиссиялар құрылды. Уәкілдер бастаған комиссия мүшелері тәркілеу барысында кеңес үкіметінің нұсқауларын, яғни байларды тәркілеу туралы ережені өрескел бұрмалады. Ауыл белсенділері жоғарыдан келген уәкілдің қолдауымен тіпті ауқатты адамдарды да қыспаққа түсірді.
Республика көлемінде барлығы 696 «бай-феодалдар» тәркіленді. Қазақ қоғамында ірі байлардың көп болмағанын осы 1928 жылғы жүргізілген тәркілеу барысы мен оның нәтижелері көрсетіп берді. Алдын-ала жасалған жоспар бойынша үкімет жоғарыдағы байлардан 225972 бас малды тәркілейміз деп үміттенген еді. Бірақ үміт ақталмады, барлығы 144474 бас мал ғана тәркіленді: бұл белгіленген жоспардың 64%-і ғана. Оның себебі алдын-ала жасалынған малдың есебі дұрыс емес еді. Қазақстан басшылығы кейіннен оны мойындауға мәжбүр болды. Барлық тәркіленген малдың 10,2% отрықшы аудандардан, 83,3% жартылай көшпелі аудандардан және 6,5% көшпелі аудандардан еді. Тәркіленген малдың 118919 басы жекешаруашылықтарға (74,3%) және колхоздарға (25,7%) таратылып берілді. Тәркіленген малдар негізінде жаңадан 292 колхоз құрылды [9, 72 б.] Көптеген қазақ партия-кеңес қайраткерлері тәркілеуге қарсы шықты. Олар қазақ қоғамынның экономикалық деңгейінің төмен екенін, сондықтан да әлеуметтік сілкіністерге бармай, ауқатты шаруа қожалықтарына салық мөлшерін көбейту шаралары арқылы реттеуді ұсынды. Ал большевиктер болса бұл пікірлерге құлақ аспай, таптық принциптерінен ауытқымай, сол мақсатқа жету жолында күшпен тәркілеу идеясын жүзеге асырды.
Қазақ байларын тәркілеу Қазақстандағы күшпен ұжымдастыру саясатының бастамасы болды. Байларды тәркілеуден қазақ кедейлері материалдық жағынан да, рухани жағынан да ештеңе ұтқан жоқ. Керісінше, байлардың малын тәркілеу «қайыршыланған» ауылдар халқының өсуіне әкелді. Қазақстан-дағы ауқатты шаруа қожалықтарын тәркілеу мал шаруашылығының даму қарқынын тежеді.
Күштеп ұжымдастыру науқаны кезінде ауылда әлеуметтік жіктеу саясаты өте жоғары қарқынмен жүргізілді. КСРО ОАК мен ХКК-нің 1930 жылы 1 ақпанда қабылдаған «Жаппай ұжымдастыру аудандарындағы ауыл шаруашылығын социалистік қайта құруды нығайту және кулактармен күрес шаралары туралы» қаулысы негізінде ауқатты шаруа қожалықтарына қарсы ашық террор басталды [9, 158б.]. Шаруа қожалықтарынан бай-кулактарды бөліп алып,оларды тап ретінде жою жүзеге асырылды. Бай-кулактарды үш топқа бөліп жазалады. Бірінші топқа контрреволюцияшыл белсенділер жатқызылды. Ондай топқа енген шаруалар бірден тұтқындалып, олардың ісі сотқа берілді. Екінші топқа ірі кулактар жатқызылды. Бұл топқа енген шаруаларды да бірден ұстап, солтүстікке немесе жаппай ұжымдастыру аудандарынан алыс аудандарға жер аударды. Ал, үшінші топқа кулактар отбасылары жатты. Оларды сол ұжымдастыру аудандарындағы колхоздар бөлген жерлерге қоныстандырды. Енді осы шаралардың жүзеге асырылуы барысында жазалануға белгіленген топтармен қатар сол үкім шығарылып, жазаға тартыл-ғандар арасында орташалар, тіптен кедейлер де болған.
1928–1929 жылдарда бай-кулактар есебіне алынып жазаға тартылғандар, яғни қудаланғандар есебі 54 625 болды. 1931 жылы 5500 шаруа бай-кулак ретінде аласталды. Ал енді 1928 жылғы тәркілеу кезіндегі қазақ қоғамындағы бай-феодалдар саны тек 696 ғана болғанын ескерсек, бұлардың да кімдер екені белгілі. Бұл сандарды нақты деп айту қиын, себебі жауапқа тартатын органдардың саны өте көп болды. Мысалы, 1932 жылы Юстиция Халық Комиссары өзінің өте құпия хатында барлық жауапқа тартыл-ғандардың бар болғаны 37,3 проценті кулактар екенін, ал қалғаны қатардағы еңбекшілер екенін мойын-даған [10, 116 б.].
Олардың таптық принципті жетекші орынға қоюы, соның негізінде қазақ байларын тәркілеу саясаты большевиктер өздері белгілеген жаңа экономикалық принциптер жүйесіне мүлде сәйкес келмеді. ЖЭС принциптері тікелей тәркілеу мен ауқатты қожалықтарды жоюға мүлде қайшы еді. Сондыктан да тікелей тәркілеу шарасы негізінен ЖЭС-тың мүлде тоқтатылуына әкелді.
Қазақстанда большевиктер ауыл шаруашылығын социалистік жолмен қайта құру тәжірибесінде тәркілеу саясатымен шектелмеді. Үкімет біртіндеп құрылып жатқан колхоздарға материалдық жағынан көмекті күшейту шарасының орнына, керісінше нұсқаулар беру арқылы күштеу әдістерінің кең етек алуына жол ашты. Орталық билік колхоз құрысындағы біртіндеп өз бетінше жүріп жатқан қозғалысты жоспарлы іс-әрекетке ұластырды. Мысалы: РКФСР жер халық комиссариаты мен колхоз орталығы 1928 жылғы көктемге бүкіл елде 1,1 млн шаруа қожалықтарын біріктіруді жоспарлады. Ал енді ауыл шаруа-шылығы кооперациялары одақтарының Одағы бұл цифрларды үш есеге көбейтіп, ұжымдастырылатын шаруа қожалықтарының санын 3 млн. жеткізді. Ал енді бес жылдық жоспарды белгілеу кезінде мемле-кеттік жоспарлау комитеті бұл жоспардағы санды бес млн. жеткізді.
Үкімет органдарының бұл жоспарлаған межелерін партия ұйымы да талқылады. ХҮІІ партия съезінже бірінші бесжылдық жоспарды талқылай келе (сәуір 1929 ж.), 4- 4,5 млн. немесе жалпы шаруалар

қожалығының 16-18% ұжымдастырумен қамту керек деді. Сталиннің пікірінше бұл «бағдарлау жоспары немесе болжау жоспары емес, керісінше директивалық жоспар» болу керек. Сондықтан да ірі бай қожалықтарын тәркілеудегі жүргізілетін зорлау мен күштеу әдістері ұжымдастыру науқаны кезінде толық қайталанды. Бұл кезде партия және кеңес қызметкерлері жоспарлаған міндеттің қандай жолдармен орындалғанына қарамай, мадақталатынын, ал енді кешігіп, орындай алмаса жауапқа тартылатынын өте жақсы меңгерген еді.
Дәстүрлі қазақ қоғамының негізгі экономикалық субъектісі болған байларға қатысты кеңес өкіметінің қуғын-сүргін саясаты тәркілеу және жер аудару арқылы жүргізіліп, дәстүрлі мал шаруашылығының құлдырауына әкеп соқты. Бұл ұжымдастыру барысында жүргізілгендіктен, оның зардаптарының аштық, қазақтардың шет елге кетуі сияқты, қазақ халқының этнодемографиялық жағдайына кері әсерін тигізді.

